
Pedagogika fanining tarixiy taraqqiyotini o‘rganish jarayonida rus olimi 

Ushinskyning ilmiy merosi alohida metodolik manba sifatida e’tirof etiladi. XIX 

asrda ta’lim nazariyasining shakillanishi, uning ilmiy asoslarini ishlab chiqish hamda 

tarbiya jarayonining ta’limdagi ahamiyatini asoslash jarayonini aynan Ushinskyning 

faoliyatiga bog‘liq. O‘sha davr pedagog olimlarining konseptual yondashuvidan 

farqli ravishda, Ushinsky ta’limning nazariy asoslarini psixologiya, falsafa va 

ijtimoiy omillar bilan bog‘liq holda tahlil qilgan. Olim ta’lim va tarbiya jarayonini 

shunchaki amaliy faoliyat sifatida emas, balki uyg‘unlikdagi ilmiy tizim sifatida 

o‘rganishga e’tibor qaratgan. Ushinsky takidlaganidek, “Agar pedagogika insonni har 

tomonlama tarbiyalamoqchi bo‘lsa, avvalo har tomonlma bilishi kerak” [1]. Aynan 

shu davrda pedagogika mustaqil fan bo‘lib rivojlana boshladi va uning nazariy 

tamoyillari ishlab chiqilib, tizimlashtirishga e’tibor qaratildi.  

Ilmiy pedagogikaning shakillanish jarayoni XVII asrda ilmiy-nazariy 

asoslarning paydo bo‘lishi bilan boshlanadi. XVIII asrda ma’rifatparvarlik g‘oyalari 

ta’sirida ta’lim jarayonida insonparvarlik ruhi ustuvor ahamiyat kasb etdi. XIX asr 

esa pedagogikaning mustaqil fan sifatida to‘liq shakllanib, ilmiy asoslangan va 

metodologik jihatdan tizimlashtirilgan soha sifatida rivojlandi. Aynan shu jarayonda, 

Ushinsky pedagogikaning ilmiy asoslarini mustahkamlashga katta hissa qo‘shdi. 

Faoliyati davomida Ushinskiy pedagogikani psixologiya va falsafa fanlaridan 

mustaqil fan sifatida ajratib, uning ilmiy asoslarini shakllantirdi va ta’lim jarayonini 

tizimli, metodologik jihatdan mustahkam tamoyillar asosida tashkil etishga e’tibor 

qaratdi. Shuningdek, Ushinskiyning pedagogik qarashlarini qisqacha ifodalashda 

ularni to‘rt asosiy so‘z bilan tavsiflash mumkin: milliylik, til, mehnat va ilm. 

Milliylik – global kontekstda shaxs va xalqning o‘ziga xosligini rivojlantirish; til – 

bilim va tafakkur vositasi; ilm – san’at va ta’limning poydevori; mehnat esa shaxsiy 

baxt va shaxsiy kamolot manbai sifatida qaraladi. Shu bilan bir qatorda, 

Ushinskyning pedagogik qarashlarida milliylik tamoyili alohida o‘rin tutadi. U ta’lim 

va tarbiya jarayoni har bir millatning madaniyati, tarixi va an’analari bilan bog‘liq 

deb hisoblagan. Olimning fikricha, begona tizimni to‘liq ko‘chirib olish pedagogik 

jarayonda samarali emas; aksincha, ya’limni milliy ildizlarga asoslanib, o‘ziga 

xoslikni yanada rivojlantirishga xizmat qilishi lozim.  

Ushinskiy didaktika o‘qitish nazariyasining psixologik asoslarini o‘sha vaqtdagi 

ilmiy muvaffaqiyatlarga muvofiq ravishda bayon qilib berdi. Uning ta’limotida 

diqqat, iroda, xotira va xisyutrlarni tarbiyalash to‘g‘risida va bu psixik hodisalar 

qonug‘iyatlarini ta’limga tadbiq etish to‘g‘risida qimmatli ko‘rsatmalar borligini 

ko‘ramiz. Ghunonchi, u har qanday ta’lim jarayonida shakllar yo‘li bilan bolalarning 

faol diqqatini rivojlantirish, qanday qilib ongli xotirani tarbiyalash, takrorlash yo‘li 

bilan o‘quv materiallarini o‘quvchilar ongida mustahkamlashni tavsiya qildi [3]. 

Individual ta’lim haqida innovatsion o‘qitish usuli, bunda har bir o‘quvchi 

uchun maxsus ishlab chiqilgan o‘quv dasturi bo‘yicha dars mashg‘ulotlarida ishtirok 

etishi tushuniladi. Lekin buni tag tomiriga qaralsa u yaqinda paydo bo‘lgan yangi 

yo‘nalish emas. Pedagogika sohasiga bu tushunchani Ushinskiy kiritgan desak xato 

bo‘lmaydi. Garchi o‘zi kiritgan g‘oya nomini aynan individual ta’lim istilohi bilan 

atamagan bo‘lsada, uning qarashlarida ta’lim jarayonida har bir bolaning qobiliyati 

ehtiyojlari va qiziqishlariga mos tarzda tashkil qilinishi, ta’limda yagona standart 

yondashuvni emas balki shaxsning yakka rivojlanishiga xizmat qiladigan tizim 

ekanligi aks etgan. 

Mehnat tarbiyasi ham uning pedagogik yondashuvida katta ahamiyatga ega. 

Unga ko‘ra, mehnat nafaqat jismoniy harakat, balki shaxsiy kamolot va baxt manbai 

sifatida qaraladi. Pedagogik jarayonda ish faoliyati bilim va axloqiy tarbiya bilan 

uyg‘unlashtirilishi, bolalarda mas’uliyat va mustaqillik hissini shakllantirishi kerak. 

Shu tariqa mehnat tarbiyasi nafaqat kasb tayyorgarligiga, balki shaxsiy fazilatlarni 

rivojlantirishga xizmat qiladi. 

Ona tilining ahamiyati Ushinskiy pedagogikasida markaziy mavqega ega. Bola 

ta’limni avvalo o‘z ona tilida olishi zarur, chunki til tafakkur, fikrlash va ijodiy 

qobiliyatlarni rivojlantirishning asosiy vositasi hisoblanadi. Ona tilida ta’lim olish 

orqali shaxs bilimlarni chuqurroq o‘zlashtiradi va ijodiy fikrlash ko‘nikmalari 

mustahkamlanadi. Ushinsky bu tamoyilni ta’lim jarayonining barcha bosqichlarida 

asosiy prinsip sifatida qo‘llagan. 

Yuqoridagilardan ko‘rishimiz mumkinki, Ushinskiy pedagogikaning otasigina 

bo‘lib qolmay, u o‘zining ishlari g‘oyalari bilan pedagogikaga chambarchas bog‘liq 

bo‘lgan boshqa fanlarga ham ijobiy ta’sirini o‘tkazgan. Shu orqali Ushinskiy 

pedagogik nazariyani nafaqat ilmiy, balki amaliy jihatdan ham zamonaviy ta’lim 

tizimlariga tatbiq etish mumkinligini ko‘rsatdi. Ushinskiyning pedagogik g‘oyalari 

bugungi kunda ham o‘z ahamiyatini yo‘qotmagan, balki u qurib bergan asos ustiga 

keyingi avlod g‘isht qo‘yib pedagogika imoratini mustahkamlash bilan band. U 

pedagogikani ilmiy fan sifatida ko‘rib, ta’lim va tarbiyani tizimli, metodologik asosda 

rivojlantirishda eng asosiy vazifani bajardi. Ushinskiy o‘zining barcha nazariy va 

amaliy ishlarini boshlang‘ich maktabning umumiy ma’lumoti poydevori bo‘la 

oladigan qilib tashkil etgan. Uning ko‘pgina fikrlari hozirgi vaqtda ham o‘z 

mohiyatini yo‘qotgan emas. 

